
DIASPORA DHE SFIDAT E JETES SE SA]J

Jeta né pérgjithési pérshkohet me konflikte sociale. Dhe, secili qé éshté pjesé e njé bashkésie
sociale, herét a voné, hasé né konflikte a probleme té ndryshme. Konfliktet sociale rezultojné nga
perceptimi individual i njé t€ padrejte, si shkelje dhe kércénim i bindjeve normative personale.
Konfliktet sociale jané t€ karaktereve mé té ndryshme. Duke fillua me ato qé lidhen me
piképamjet pér vlerat, déshirat, normat morale, besimi, ményra e jetesés, pozicionimet e
ndryshme politike, jeta tradicionale apo ajo moderne, liria seksuale, konfliktet né martesé etj. etj.!

Konflikte t€ ndryshme sociale hasim edhe né diasporén kosovare qé lidhen mé shumé me
segmente t€ jetés. Emigrimi €shté né t€ vérteté mé shumé se sa largim nga vendlindja, largimi nga
vendlindja do té thoté ikje nga njé sistem i besueshém social né njé sistem krejt té ri. Kalimi né
njé sistem tjetér pérshkohet me sfida dhe ngarkesa té ndryshme psikosociale. Diaspora kosovare
né katér dekadat e fundit ka kaluar nga gqéndrimet né vend té€ huaj me qéllim kryesoré pér puné
sezonale drejt kalimit né ndértimin e ekzistencés pér gjithé familjen né vendet ku kané zéné puné,
e q€ shumé prej tyre kané emigruar pér arsye t€ ndryshe e me géllim té realizimit t€ planeve té
tyre, e deri tek vendosja né ato vende duke bleré shtépi e duke marré edhe nénshtetésiné.? Ky
transformim éshté lidhur, dhe lidhet edhe sot, me shumé ¢éshtje t€ hapura qé shpesh jané edhe
burim i konflikteve pérbrenda veté diasporés. Konfliktet lidhen me ruajtjen e tradités dhe
rezistenca pér mos ikjes nga to, né njérén ané dhe né anén tetér drejt ndryshimeve, duke u
ballafaquar me situata t€ luhatshme dhe bllokada (as andej e as kéndej), pastaj bérja e jetés sé
pérhershme né njé pérkohshméri t€ pérhershme, injorimi i konflikteve qé zihen né brendési,
tensionimet dhe pabarazité qé pérjetohen né vendet ku punohet né raport me shanset pér
shkollim, puné, trysnia pér pérshtatje dhe integrimi, martesat, pleqéria, gjendja shpirtérore,
pasiguria, frika etj. Pastaj paraqiten fenomene t€ ndryshme qé hetohen sa tek prindérit po aq edhe
tek fémijét e tyre, si: uné nuk flas shqip — apo prindi mburret se fémija i tij nuk flet shqip e dert te
mohimi 1 identitetit, pastaj kemi fenomenin tjetér té konfliktit permanent me shoqériné dhe
rrethin ku jetojné duke véné bllokada né komunikim né “ne” dhe “ata”, kultura ime éshté mé e
mire se kjo e kétyre kétu, nostalgjia e pérhershme pér té€ kaluarén dhe heré pas here edhe
kompleksi i té rinjve pér t€ mos u ra “né sy identiteti i tyre shqiptar” etj. etj.

Dhe pér té gjitha kéto sfida e ¢éshtje té tjera duhet té ju drejtohemi pa asnjé hezitim njerézve
profesional sepse mund té fitohet besimi né vete, kthjellim si dhe qetési shpirtérore, parametra
kéta té domosdoshém pér balancim té jetés. Nése dikush hasé né véshtirési cofté té natyrés
private a né puné, por edhe kur manifestohen ndjenja pakénaqésie — asnjéheré nuk duhet hezituar
sepse ka mundési reale pér tu késhilluar, vetém se duhet drejtuar tek personi profesional dhe né
adresé té€ sigurt, ku mund té késhilloheni né ményré profesionale dhe mjaft neutrale pér
problemet a konfliktet ¢ mund t€ posedoni. Megjithaté praktika ka déshmuar edhe ményra té
tjera duke shfrytézuar t&€ aférmit, shokun a shoqen’ Njé mundési tjetér €shté kérkimi i njé
késhilluesi qé aplikon metodén e coaching.

1 Krhs. Leo Montada/Elisabeth Kals, Mediation, Ein Lehrbuch auf psychologischer Grundlagen, Basel 2007, fq. 13 v.
2 J. Radice von Wogau/H. Eimmermacher/A. Lanfranchi (ed.), Therapie und Beratung von Migranten, Systemisch-
interkulturell denken und handeln, Basel 2004, fq. 9, 14, 15.

3 Krhs. Bernd R. Birgmeier, Coaching und Soziale Arbeit, Miinchen 2000, fq. 11.



SEMANTIKA E FJALES COACHING

Fjala coaching vien nga qyteti hungarez me emrin Kocs. Sipas burimeve thuhet se né kété
qytet kané vepruar mjeshtrit mé t€ miré pér karroca kuajsh. Mé voné emérohen drejtuesit e
gerreve t€ kuajve me kété emér, ndérsa ky emérim ka gjet qasje edhe né fushat tjera. Késhtu fjala
coaching né anglishte pérdoret edhe pér drejtues autobusi apo edhe drejtues treni. Né fushén e
sportit emérohen trajnerét. Nga kjo histori del se coach Eshté njé person qé ndikon duke drejtuar
apo duke ndihmuar.# Sot ky koncept pérdoret edhe né fusha té tjera sidomos né até té biznesit
(menaxherét), apo edhe né fusha sociale. Sot kemi plot koncepte qé pérpigen té€ japin njé
definicion pér coaching. Kétu po japim vetém disa shembuj ilustrues se si shpjegohet coaching,
pra ajo kuptohet si: pércjellje né procesin e ndryshimeve, t€ mésosh pér té mésuar, ndihmé
interaktive pér vete — ndihmé, ¢elés dere pér ndryshimet e déshiruara, késhillé pér menaxheré pér
pérmirésimin e gjendjes né puné, ndihmesé e kufizuar kohore pér veté—menaxhim, zbulim i
zgjidhjeve adekuate pér situata etj.> Semantika e coaching vlerésohet se me kohé éshté zhvilluar
drejt njé mbi—koncepti qé pérfshiné né vete shumé variante dhe qé pérmban shuméllojshméri
kuptimore, por qé prapéseprapé e béné até té€ vecanté dhe pa mundési ngatérrimin me fushat
tjera.t

Njé vlerésim tjetér thoté se: “Coaching dhe késhilla psikologiike déshmoné ndérthurje shumé té
médha”.” Megjithékété coaching nuk éshté psikoterapi. Psikoterapia éshté dicka obliguese kur
paraqiten pengesa me vlerat e njé sémundjeje, ndérsa né procesin coaching béhet fjalé pér “wné
dna..”, pér ta rritur kualitetin e jet€s.® Po ashtu dallon edhe nga mundésit tjera késhilluese si:
meditacioni, trajnimi, supervizioni, késhilla jetésore pastorale, késhilla jetésore filozofike.’
Coaching ndérmjetéson né fushat e ndryshme te jetés dhe ndihmon pér té balancuar rolet e
ndryshme si né: puné (eficienca, karriera); familja (dashuria, shoqéria); trupi (shéndeti); siguria
materiale; veté—realizimi (spiritualiteti). Ndryshe béhet fjalé pér: krizat qé lidhen me kuptimin e
njé veprimi a vepre; problemi me menaxhimin kohoré; pérmirésimi né aftésiné pér t€ udhéhequr;
sfidat e reja; pengesat né komunikim; bllokadat pér té qené kreativ; kérkimi i qéllimeve t€ reja dhe
vizioneve; déshira pér té ndryshuar; konflikte né jetén bashkéshortore etj.!” Coaching éshté njé
késhillé jetésore individuale dhe kontekstuale. KKétu sqarohen problemet, géllimet, vizionet dhe
resurset, kérkohen strategjité pér tejkalim dhe realizim t€ asaj q€ déshirohet.

Lidhur me até se, kush e pércakton ¢ka e pérbén procesin e njé coaching t€ «drejté», kemi
disa burime. Jané shoqatat nacionale pér coaching, apo organizatat ndérkombétare qé léshojné
diploma dhe ato njékohésisht edhe e definojné se, ¢ka éshté njé coaching i drejt, i miré dhe i
sakté, pastaj jané institucionet arsimore shtetérore dhe private qé pércaktojné se, cila éshté
metoda pér coaching té drejté, né vendin e treté kemi autorét e ndryshém me librat e tyre apo
shkrimet e publikuara né revista profesionale, pastaj éshté secili individ, vet ai qé e definon se, cili
éshté njé coaching i drejté, ndérsa vlerésuesi i fundit qé jep mendimin pér kété éshté klienti me
déshirat e tija. Pra kemi vlerésimin se, detyré e Coach—i# &shté pér t'ia arritur qéllimet e klientit
dhe pér t'1 zgjidhur problemet e tij, mirépo rruga dhe mjetet se si té arrihet deri aty, jané gati krejt
t€ hapura.!! Metodat qé€ i pérdor Coach—/ né proces jané té€ ndryshme.

4Fugen Schmid, Coaching verkaufen, Provokative Denkanstésse fiir Coaches, Ziirich 2007, fq. 15. Krhs.Chistopher
Rauen (ed.), Handbuch Coaching, Géttingen-Bern-Wien 2005, fq. 23.

5 Shih mé hollésisht, Eugen Schmid, vep. e cit. fq. 17-26.

¢ Khs.Chistopher Rauen (ed.), Handbuch Coaching, Géttingen-Bern-Wien 2005, fq. 23-36.

7 Bjdrg Migge, Handbuch Coaching und Beratung, Weinheim-Basel, 2005, fq. 15.

8 Po aty, fq. 23.

9 Po aty, fq. 25.

10 Po aty, fq. 27.

11 Eugen Schmid, vep. e cit. fq. 30-32, 39.



CKA ESHTE NJE COACH?

Si coaching quhet procesi, pérkatésisht metoda, ndérsa Coach éshté ai qé udhéheqé
procesin. Ai ndryshe pérshkruhet edhe si “pércjellés” gjaté rrugés. Vlerésohet edhe si “pasqyré”
pér klientin né kuptimin qé ndihmon té shihen me vetédije ményrat e sjelljes sé tij, mbase shpesh
shumica nga ne me sjelljet tona ndikojmé té€ kundértén e asaj qé e déshirojmé. E, né késo raste
éshté nevoja pér njé “pasqyré” qé do té€ ndihmonte té shohim até qé ne vet nuk mund ta shohim,
sepse njeriu ka pika sjelljeje qé nuk 1 sheh dot nga vetvetja. M€ tutje ai éshté i orientuar drejt
qéllimit. Pra sé bashku me klientin té (pér)caktoj qéllimet qé duhet ndjekur né procesin coaching.
Coach—; pasi t€ ndihmoj né pércaktimin e qéllimeve, pérkatésisht konkretizimin e tyre, ai
ndihmon klientin qé té gjejé ideté pér realizimin e tyre. Késhilltari pércjellés (Coach—7) duhet t&
jeté 1 pajisur me njohuri té pérgjithshme pér té€ gjetur mundésit se, si mund t€ realizohen géllimet,
ndérsa lidhur me vendimin se cilén rrugé apo mundési duhet vendosur, mbetet né kompetencén
ekskluzivisht té klientit. Nga opsionet e shtruara klienti veté duhet t€ zgjedh ményrén a opsionin
mé té pérshtatshém qé ai mund ta adaptoj, pérkatésisht ta aplikoj. Gjaté rrugés sé procesit
Coach—/ duhet té jeté njé vrojtues i miré né bisedat me klientin — kétu mendohet pér njé dégjim
té pérjetuar e t€ ndjeshém dhe jo pér njé dégjim teknik, pra qé t&€ mund té kuptoj edhe ato t&
pathénat qé dalin nga reagimet, mimika apo edhe nga teksti e konteksti i bisedés. Neutraliteti gjaté
procesit éshté shumé i réndésishém, Coach—7 nuk duhet t& gjykoj pérmbajtjen dhe até qé thuhet
gjaté bisedés, ai duhet t€ mbetet neutral dhe té pérmbahet nése ka apo jo té drejté klienti.!?

Pér t'1 ikur “konkurrencés”, Coach—/ nuk guxon qé gjaté procesit té béhet se ai éshté mé i
miré, dhe din té jap késhilla mé t€ mira se dikush tjetér. Po ashtu duhet t'i shmanget manisé i té
genit késhillues atéroré (si baba) apo si prind, mbase kétu mund té€ ndodhé qé klienti nuk e
déshiron rolin g€ ka babi ndaj fémijés sé tij, sepse mund t€ déshtoj procesi késhillues.!?

NDIKIMET E PROCESIT COACHING

Coaching me sa pamé éshté njé proces qé ndikon dhe nxit ndikim pozitiv tek klienti. Si
rezultat né procesin coaching kemi: reflektimin pérkatésisht veté—reflektimin e klientit né
kthjellimin e rolit t€ tij né ndryshimin e perspektivés, pércaktimin e caqeve dhe vénien e
prioriteteve; ndryshimi né sjellje pérballé kompetencés pér udhéhequr né menaxhimin e
konflikteve, aftésia pér komunikim, aftésia pér t€ marré vendim etj.; zhvillimi 1 personalitetit qé
lidhet me rritjen e vetébesimit dhe vetésigurisé, motivim; pérmirésim né marrédhénie ndér
personale né zgjidhjen e ndonjé konflikti dhe pérmirésimi né té kuptuarit me té tjerét; rritja e
miréqenies — pra pérmirésim né raport me sjelljen né raste stresesh, uljen e frikés si dhe rritjen e
qetésisé; ndryshime né fushén qé lidhen me punén (profesionin), pra ndikon né riorientim né
gjetjen e punés dhe né pérmirésimin e kryerjes sé detyrave qé obligon puna; ndikimi né jetén
private lidhet me harmonizimin e jetés private familjare. NE pérgjithési studimet empirike
tregojné se coaching nuk ka fare efekte negative, por vetém pozitive.!*

Coaching ndihmon po ashtu né vetédijesim pérkitazi me dobésité dhe fuqité vetjake,
ndihmon qé emocionalisht dhe sidomos nga energjité negative personi t€ ndjehet i shkarkuar.
Ndikimet e theksuara vlerésohet se jané afatgjate. Po ashtu kjo metodé ndikon né arritjen e
qéllimeve té réndésishme dhe para se gjithash konkretizimin e géllimeve.!5

12 Chistopher Rauen (ed.), Handbuch Coaching, Géttingen-Bern-Wien 2005, fq.354.
13 Chistopher Rauen (ed.), Handbuch Coaching, Géttingen-Bern-Wien 2005, fq. 353.
14 Chistopher Rauen (ed.), Handbuch Coaching, Géttingen-Bern-Wien 2005, fq. 64-65.
15 Chistopher Rauen (ed.), Handbuch Coaching, Géttingen-Bern-Wien 2005, fq.65-66.



DISA VLERESIME PER FUND

Késhilltari pércjellés Coach—; duhet theksuar se nuk e pércakton cakun qé e déshiron
klienti, porse ai vet duhet té precizohet pér vete, Coach—/ ndihmon qé ai t€ konkretizoj qéllimin.
Ai e vendos klientin né qendér té vémendjes g€ atij t'i jepet iniciativa.!® Coach—/ pérpiget ta
aktivizoj klientin pér t€ menduar pér alternativa vepruese.!”

NE té vérteté nése dikush kérkon ndihmé 1 drejtohet ndokujt me shpresén se do té gjejé njé
zgjidhje t€ déshiruar, éshté i gatshém — pra pret ndihmé konkrete pér konfliktin apo problemin e
tij. Ka mundési qé klienti t€ keté menduar zgjidhjen, porse nuk éshté i sigurt nése ajo éshté
zgjidhje e drejté, késhtu q€ kérkon qé atij t'i vértetohet se propozimi pér zgjidhjen e problemit
apo konfliktit éshté i drejté dhe adekuate.!® Coachi nuk jep pérgjigje dhe vlerésime, pérkatésisht
gjykohet se ai duhet t€ pérmbahet, sepse me dhénien e ndonjé késhille mund té arrihet “shérimi i
symptomit” mirépo jo edhe thelbi i problemit a konfliktit. Coach—/ si qéllim kryesoré e ka qé
klientin ta ndihmoj ta gjejé zgjidhjen adekuate me ané té potencialeve vetjake dhe duke punuar
me vetveten.!” Andaj ai pérpiqet qé€ ta pércjell klientin gjaté procesit pér té kaluar nga njé situaté
konflikti drejt kérkimit té zgjidhjes — e né kété kontekst ai nxit resurset e klientit pér t€ dalé nga
situata e padéshiruar e tij.20

*Autori ofron shérbime né mediation (ndérmjetésim né konflikte) dhe coaching.V'izito fagen e internetit:
www.mediation-beratungen.ch.

16 Peter Miiti/Batbara Steiner, Coaching auf den Punkt gebracht, Rustzeug fir den Praktker, Bern 2006, fq. 6.
17 Po aty, fq. 7.

18 Po aty, 19-20.

19 Po aty, fq. 21.

20 Po aty, fq. 39-40

